
IKINYARWANDA 
UMWAKA WA 4  W’INDIMI N’UBUVANGANZO 
S4 LFK,LKK,…     /AMANOTA 100 
 
KU WA ……17….. /03 / 2024 
KUVA  SAA 8h30-11h30 
 
 
AMABWIRIZA 
1.Wifungura ikayi y’ikizamini utarahabwa uburenganzira. 
2.Andika amazina yawe neza. 
3.Soma neza ikibazo mbere yo gusubiza. 
4.Andikisha ikaramu y’ubururu cg y’umukara  
5.Subiza wubahiriza itondeke ry’ibibazo 
6.Andika ibisomeka wirinda gusibasiba 
   
 
 
 
 
UMWANDIKO :               ABABIRI BAJYA INAMA 
 
Umuryango wa Kamari na Nyiramana, ni umuryango witeje imbere mu gihe nyamara bombi bashakanye ari abakene. Bamaze kurushinga, rubanda rukomeza kubaha inkwenene bavuga ko nta cyo bazigezaho. Ariko bo ntibacika intege kuko bahamyaga ko ibintu bishakwa ntawubivukana kandi ko abagiye inama ntakibananira. Mu mibanire yabo, barangwaga no kumvikana, gufashanya, kujya inama no gukorera hamwe. Kubera ko  bari baramenyaniye mu mahugurwa y’ubuhinzi n’ubworozi bwa kijyambere, umushinga wa mbere batekereje wari uwo guhinga no korora. Mu buhinzi bwabo bose barafatanyaga. Kubera ko isambu bari bafite itari ihagije,  umusaruro wabo ntiwatumaga bashobora gusagurira isoko. Umunsi umwe bahinguye, bamaze kurya baratangira baraganira. Maze Nyiramana aterura ikiganiro.  
-Ko mbona ubuhinzi bwacu budatera imbere twatekereje ubundi buryo bwo kwiteza imbere? 
-Kagire inkuru. Twakora iki kugira ngo twivane mu bukene? 
· Nge natekereje gukora umushinga w’ubuhinzi bwa kijyambere n’ubworozi  
bw’inkoko z’inyama n’iz’amagi, ahubwo twigire hamwe uko twashakisha igishoro. Igihe twahuriraga mu mahugurwa batubwiye ko iyo ufite umushinga uteguye neza uwujyana muri banki bakakuguriza amafaranga yo kuwushyira mu bikorwa, bityo  ukajya ubishyura buhorobuhoro. 
· Nukonuko  mugore mwiza! Ni byo koko ababiri bajya inama baruta umunani urasana! Reka tubikore dutyo. 
 
Nyuma y’icyo kiganiro, biyemeza kunonosora umushinga wabo bukeye bagana banki gusaba inguzanyo maze barayihabwa. Bidatinze batisha igishanga, maze si uguhinga karahava! Umugabo yakurikiranaga umushinga w’ubuhinzi, naho umugore akurikirana umushinga w’ubworozi. Batera imbuto z’indobanure, ikirere na cyo kirabakundira. Ku isarura rya mbere, bashoboye kwishyura icya kabiri k’inguzanyo bari basabye, bagura izindi nkoko z’amagi banubaka ibindi bibuti by’inkoko. Ibyo byatumye benshi ndetse no mu babahaga inkwenene bibaza uko babakiranye. Ibyo byaterwaga n’uko batari bazi ibanga ryabo ryo kubahana no kugirana inama igihe cyose bagiye kugira icyo bakora. 
Bamaze kwishyura umwenda wose wa banki batangira kuzigamira abana bazabyara. Biyubakira inzu nziza ya kijyambere baba abakungu barakira karahava. Hashize igihe bigira inama yo kubyara abana kubera ko bari bamaze kubona umutungo wabafasha kubarera, bidatinze bibaruka abana babiri. Ababyeyi bombi bafatanya kubitaho babarerana urukundo, abo bana bahabwa ibyangombwa bikenewe nk’indyo yuzuye kandi ifite ubuziranenge, imyambaro ikwiye n’ubuvuzi nyabwo. Igihe kigeze babashakira amashuri meza. Babatoza kubahana no gufatanya mu turimo tunyuranye two mu rugo. Hashize igihe bongera kwigira inama yo kubyara undi mwana wa gatatu. Nk’uko baranzwe n’ubufatanye muri byose, iyo Nyiramana yabaga ahugiye mu turimo tunyuranye, Kamari ni we witaga ku ruhinja.  
 
Umunsi umwe nyuma y’umuganda, abawitabiriye bamaze kuganira ku nsanganyamatsiko y’iterambere, Umuyobozi w’Umudugudu afata ijambo asaba Kamari n’umugore we guhaguruka. Maze akomeza agira ati: “Impamvu mpagurukije aba bantu ndagira ngo mbasabe ko mubashimira nk’umuryango w’intangarugero mu iterambere mu Mudugudu wacu. Ariko kandi ndagira ngo na bo mbasabe batwibire ibanga rituma batera imbere kugira ngo tubarebereho.” 
Kamari asaba Nyiramana kuba ari we ubanza kuvuga, maze Nyiramana aterura agira ati: “Iterambere ry’urugo rwacu rishingiye ku buringanire n’ubwuzuzanye bwacu kubera ko twiyemeje kujya inama muri byose, tugafatanya kandi tukubahana.” Kamari na we yafashe ijambo avuga ko uzakenera inama wese azabasanga bakayimugira. Abari aho bose barabashimira maze bataha biyemeje gukurukiza inama bagiriwe n’umuryango wa Kamari. Nyuma y’igihe gito, iterambere mu Mudugudu wabo ryagaragariraga buri wese. 
 
IGICE CYA MBERE:   IBIBAZO KU  MWANDIKO    /14 
 
A.Ibibazo byo kumva umwandiko (amanota 8) 
a) Uyu mwandiko ni bwoko ki ? 
b) Ni  ba nde bavugwa cyane muri uyu mwandiko ?  C.)Uwo muryango wari umeze ute bakiwushinga ? 
d.)Ni gute bagabanye imirimo ngo biteze imbere mu bikorwa byabo? Ese babigezeho? 
e. None se urumva intwaro iruta izindi  uretse umurimo cg umwenda bifashishije ngo batere     imbere ari iyihe? 
 
B.Hina uwo mwandiko mu mirongo 10 gusa yose mu gika kimwe gisomeka nta gusibasiba      amanota 10  
 
 
IGICE CYA KABIRI :    IKIBONEZAMVUGO     / 35 
A. Tanga inteko kumagambo atsitse hamwe na ngenga ku nshinga. (amanota 4) 1. Uyu mwana yikundira umupira w’amaguru. 
2. I Kigali haba abasilimu beza. 
3. Nta muti uhari kandi wa mwana ararwaye. 
 B.Uzurisha imbonerahamwe iri aho munsi intego n’amategeko y’igenamajwi by’amagambo  aciyeho akarongo mu nteruro zikurikira: (amanota 14) 
 1.Abeza  rwose baraje  yee!! 
 2.Gupfusha umubyeyi birababaza. 
 3.Ikibanza cyanjye mwakigize agatobero,kuko imambo zishinzwe dore n’icyumba cy’abasyi     gipimye nabi. 

C.   Hitamo inyuguti gusa (aho uturemajambo ari two)                     amanota 8 
        1.Umwanzuro 
a. u- mu + anzuro 
b. u + Mu + anzik – ur - o 
c. U – mu + anz – ur -o 
d. u  – mu + anz – ur - o 
e. u   - mu + anzur -o 
                2.Ubushye 
a. u – bu + shye 
b. u – bu – shy – e 
c. u – bu + hi – u – e 
d. u – bu + hi – e 
e. u – bu + hi – ye 
                3.Umucyo 
a. u – mu –cyo 
b. U – mu + cye – o 
c. u – mu + cy – o 
d. u – mu + cye – o 
e. nta gisubizo kiri cyo. 
                4.Urwegamiro 
a. u – ru – egam -ir –o 
b. u – rw e– gam – ir – o 
c. u- ru – eG – am – ir – o 
d. u – ru + eg – am – ir – o 
e. byose ni byo. 
 
      D.Andika amagambo akurikira mu nyandiko igaragaza ubutinde n’amasaku kandi 
         ugabanya ibimenyetso.              amanota 3               urwina               umwezi               nzajyayo   
      E.Tandukanya amagambo akurikira  yandikwa kimwe ukoresheje ubutinde     n’imiterere y’amasaku kandi ugabanya ibimenyetso.       (amanota 6)  
1. Ikirere    ( k’insina)     ≠……………………………………………………………………………….(isanzure)  
2. Umusambi  (bicaraho) ≠…………………………………………………….…….…(ubwoko bw’iinyoni)  
        3.Amahoro  (umutuzo) ≠…………………………………………………………..………(imisoro ku byinjira) IGICE CYA GATATU: ITONDAGURANSHINGA   /14       
1.Vuga (rondora)  udasobanura uburyo bwinshinga mu Kinyarwanda. amanota 7 
2.Ibihe bikuru by’inshinga ni ibihe?  amanota 3 
3.Yohana  aracyarya imineke. Shyira iyo nshinga     amanota 4 
a. Mu ndagihe y’ubusanzwe  
b. Mu mpitakera 
IGICE CYA KANE :     IKESHAMVUGO  /8 
Uzurisha  izo nteruro amagambo yabugenewe 
1.Umuheha banywesha amata bawita…………………………………………………………………………………………... 
2.Igicuma bacundiramo amata bakita……………………………………………………………………………………………. 
3.Umwami ntatembera igihugu cye ………………………………………………………………………………………………. 
   Naho iyo atanze umurambo we bawita………………………………………………………………………………………. 
 
IGICE CYA GATANU : UBUVANGANZO NYARWANDA N’UBUMENYIRUSANGE BW’URURIMI    /14 
a.Sobanura amagambo akurikira dusanga mu buvanganzo nyarwanda utarengeje imirongo 
    ibiri kuri buri jambo.  (amanota 3) 
    1.ubuvanganzo bwa rubanda:……………………………………………………………………………………………………… 
    2.Ubuvanganzo nyabami:……………………………………………………………………………………………………………. 
    3.inshoberamahanga:…………………………………………………………………………………………………………………. 
b.Mungeri zikurikira ni izihe ziri mu buvanganzo bwa rubanda?    amanota 3 
   Imigani migufi, amazina y’inka,ibisigo,indirimbo z’ubukwe,ibisakuzo,ibitekerezo by’ingabo 
c.Vuga  udasobanura amatsinda  anyuranye y’ikiganiro mpaka.amanta 8 
IGICE CYA GATANDATU : IHIMBAMWANDIKO /15 
   Fata insanganyamatsiko uhawe uyiramburemo umwandiko w’imirongo nibura makumyabiri n’    itanu  y’amagambo atarenze  ijana na mirongo inani. Vuga ku ngingo enye gusa. 
 
     Umuturage ufite ubutaka agira uruhare rukomeye mu  iterambere   ry’igihugu cyacu. 

